
GOUVÈNÈ CUOMO MANDE PRESE PRESE POU NOUYÒKÈ YO PRAN 
PREKOSYON KONT INONDASYON     

 
Gouvènè Andrew M. Cuomo jodia te ankouraje Nouyòkè yo pou pran prekosyon, 
aprann sou danje inondasyon epi rete okouran sou kondisyon meteyolojik potansyèl ak 
aktyèl yo pandan avètisman inondasyon ak siveyans ki anvigè toupatou nan Sant, Lwès 

ak Nò New York.    
 
“Avèk yon enpak meteyolojik grav ki afekte kèk pati nan eta, Nouyòkè yo ki nan rejyon 
ki afekte yo ta dwe egzèse prekosyon,” Gouvènè Cuomo te deklare. “Adminitrasyon nou 
an ap kontwole tanpèt sa yo e lap travay etwatman avèk patnè nou yo nan gouvènman 
lokal yo, e mwen ankouraje tout moun nan kominote sa yo pou rete ansekirite.” 
 
Avètisman inondasyon ap anvigè jiska 12:45 a.m. Lendi pou konte Livingston, Monroe, 
Ontario, ak Wyoming; jiska 1:45 a.m. lendi pou konte Steuben ak Tompkins; jiska 3:15 
a.m. pou konte Chemung ak Tioga; jiska 4:15 a.m. pou Konte Broome, Chenango, ak 
Delaware; e jiska 4:30 a.m. pou konte Schuyler, Seneca, ak Yates. Yon avètisman 
inondasyon ap anvigè jiska 6:00 a.m. Lendi pou Konte Allegany, Broome, Cattaraugus, 
Cayuga, Chautauqua, Chemung, Chenango, Cortland, Delaware, Erie, Genesee, 
Livingston, Madison, Monroe, Oneida, Onondaga, Ontario, Otsego, Schuyler, Steuben, 

Tioga, Tompkins, Wayne, Wyoming ak Yates.   
 
Divizyon Sèvis Ijans ak Sekirite Enteryè (DHSES) Biwo Jesyon Ijans (NYSOEM) ak 
Prevansyon ak Kontwòl Dife (OFPC) aktyèlman ap ede responsab jesyon ijans yo avèk 
afektasyon anplwaye nan konte Tompkins ak Ontario. Depatman Transpò Eta New 
York (NYSDOT) ap ede kominote lokal yo tou epi voye anplwaye nan Sant Operayson 
Ijans nan Konte Tompkins. DHSES, ansanm avèk Lapolis Eta New York, rete an 

kominikasyon etwat avèk gouvènman lokal ki te afekte yo.   
 
Komisyonè DHSES John P. Melville te deklare, “Kòm gwo lapli kontinye ap tonbe 
toupatou nan eta, DHSES pral kontinye kontwole rejyon ki afekte yo pa tanpèt sa yo e li 
pral bay asistans ki nesesè. Li enpòtan pou rezidan yo ki nan zòn avètisman ak 
siveyans yo rete enfòme lè yo kontwole medya lokal, pran prekosyon ki nesesè pou rete 
ansekirite, epi swiv konsèy otorite ijans yo. Yo ta dwe spesyalman rete enfòme sou 

posib lòd evakyasyon si nesesè.” 
 
Yon avètisman sou inondasyon vle di ke yo rapòte inondasyon oswa li iminan, e 
sitwayen yo ta dwe pran prekosyon nesesè ak aksyon imedyatman. Yon avètisman 
oswa kontwòl inondasyon endike ke inondasyon an posib nan zòn kontwòl ki deziyen 
a— lè yo pibliye yon siveyans, sitwayen yo ta dwe vijilan epi pare pou pran aksyon. Li 
enpòtan ke sitwayen yo jwenn enfòmasyon ajou sou meteyo a pandan avètisman 
inondasyon ak siveyans sa ki kapab deklanche rapidman.  
 
Pi bon fason pou resevwa enfòmasyon sou sitiyasyon ijans se pou abone nan NY-
ALERT, sistèm notifikasyon tout danje eta a, epi telechaje app la pou aparèy iOS ak 

Android.   
 
Gouvènè Cuomo te ankouraje rezidan yo nan zòn ki afekte yo sou enfòmasyon sekirite 
ki annaprè a 
 
Enfòmasyon sou Sekirite nan ka Inondasyon:  

Si gen tan genyen inondasyon nan yon kay oswa biznis, kliyan yo ta dwe rele 
konpayi sèvis piblik yo pou yo koupe sèvis elektrisite ak gaz natirèl. Sizoka 
inondasyon, kliyan yo pa ta dwe janm dwe eseye koupe sèvis elektrisite ak gaz 
natirèl. Kòm prekosyon anvan nenpòt inondasyon, kliyan dwe tcheke drenaj 
sousòl yo pou asire yo pa bouche epi fil ki gen kouran pa chita atè. 
Pa rete nan sousòl ki inonde. Fil oswa ekipman kouran ki anba tiyo dlo a ka lakòz 
danje; sèvis gaz natirèl nan yon sousòl inonde ka reprezante yon danje tou. 
Kontwole Administrasyon Nasyonal Oseyanik ak Atmosferik (NOAA) oswa 
emisyon estasyon radyo ak televizyon lokal pou enfòmasyon. 
Si otorite lokal yo bay konsèy pou deplase, fè sa san pèdi tan. 
Si yo mande w ale yon kote espesifik, ale la. 
Se pou konnen ki kote abri yo ye. 
Mete andedan kay ou tout sa ou genyen deyò oswa mare yo byen sere. Sa gen 
ladan mèb peyizaj, poubèl, ak lòt objè mobil. 
Si gen tan, deplase atik enpòtan yo ak mèb yo pou mete yo nan etaj anlè nan 
kay la. Dekonekte aparèy menaje ki pa kapab deplase yo. PA manyen yo si ou 
mouye oswa si ou kanpe nan dlo 
Pwoteje kay ou: Fèmen tout pòt ak fenèt ak kle. 

 
 
Enfòmasyon Adisyonèl sou Preparasyon pou Sekirite nan ka Inondasyon  

Chèche konnen wout ki gen mwens danje a pou soti lakay ou oubyen biznis ou, 
pou rive sou teren pi wo ki pa gen danje sizoka ou dwe kite nan prese. 
Devlope epi pratike yon plan “kouri pou fanmi an” epi idantifye yon espas rankont 
si manm fanmi an vin separe. 
Fè yon lis detaye – ansanm ak dokiman foto ak videyo ki ka genyen -- tout bagay 
ki gen valè tankou mèb, rad ak lòt byen pèsonèl. Kenbe lis la yon kote ki gen 
sekirite. 
Fè rezèv atik ijans manje nan bwat, medikaman ak atik premye swen ak dlo 

potab. Stoke dlo potab nan veso pwòp ak fèmen. 
Wè ki sa w ap fè ak bèt ou yo ki nan kay la. 
Kenbe yon radyo pòtab, flash, batri anplis ak ekipman pou fè manje nan 
sitiyasyon ijans sou lamen. 
Mete gaz nan machin ou. Si kouran elektrik la koupe, estasyon gazolin ka pa ka 
bay gaz pandan plizyè jou. Kenbe yon ti pwovizyon nan ka katastwòf nan kòf 
machin ou. 
Jwenn konbyen pye pwopriyete w la ye pa rapò ak nivo anwo ak anba 
inondasyon ki posib. Lè yo fè konnen nivo dlo yo prevwa, ou ka wè si ou gen ris 
pou inonde. 
Kenbe materyèl tankou sak sab, playwoud, fèy plastik ak bwa sou lamen pou 
rezistans nan dlo nan sitiyasyon ijans. 
Verifye kouvèti asirans ou. Anjeneral polis asirans pwopriyetè kay pa kouvri dega 
inondasyon. Sèl asirans inondasyon ka pwoteje kay ou kont dega inondasyon. 
Ou kapab achte asirans inondasyon keseswa w ap viv nan yon zòn inondasyon 
ou pa. 

 
 
Ou ka jwenn plis konsèy sekirite pou rete pwoteje anvan, pandan, e apre inondasyon 
ansanm avèk lòt tanpèt yo sou sitwèb DHSES: dhses.ny.gov. Pou jwenn plis 
enfòmasyon sou kijan pou prepare pou, reponn a, ak rekipere nan move tan, vizite 
www.nyprepare.gov. 

